
Nd. 223. Frumvarp til laga [118. mál]
um breyting á lögum nr. 113 29. des. 1951, um Iðnaðarbanka íslands h/f.

(Lagt fyrir Alþingi á 82. löggjafarþingi, 1961.)

1. gr.
Við 3. gr. bætist ný málsgrein, svo hljóðandi:
Lögmætur hluthafafundur getur ákveðið að auka hlutaféð, og skulu hluthafar

hafa forkaupsrétt að aukningunni i réttu hlutfalli við hlutafjáreign sína. Hafi
hluthafi eigi neytt forkaupsréttar síns innan þriggja mánaða frá. auglýsingu banka-
ráðs um hlutafjárauka. skal heimilt að bjóða út innanlands það, sem á vantar sam-
þykktan hlutafjárauka.

2. gr.
Lög þessi öðlast þegar gildi.

Athugasemdir við lagafrumvarp þetta.
A aðalfundi Iðnaðarbanka íslands h/f 3. júní s. l. var samþykkt svofelld

tillaga:
"Aðalfundur Iðnaðarbanka Íslands h/f, haldinn í Reykjavík 3. júní 1961,beinir

þeirri áskorun til Félags ísl. iðnrekenda og Landssambands iðnaðarmanna að
athuga i samráði við iðnaðarmálaráðherra og stjórn bankans fyrir næsta aðalfund
möguleika á því að auka hlutafé bankans og gera þær ráðstafanir, sem nauðsyn-
legar teljast til þess að aukning hlutafjárins geti farið fram í samræmi við álit
ofangreindra félagssamtaka iðnaðarins."

Voru þeir Guðmundur Halldórsson, forseti Landssambands iðnaðarmanna,
Sveinn B. Valfells, formaður Félags Ísl. iðnrekenda, og Guðmundur Ólafs, banka-
stjóri, kjörnir í nefnd til þess að undirbúa málið. Sneru þeir sér til iðnaðarmála-
ráðherra með ósk um, að hann hlutaðist til um flutning framangreinds frumvarps.

í gildandi lögum um Iðnaðarbanka Íslands h/f er ákveðið, að hlutafé hans
skuli vera allt að 6Yzmillj. króna. Hér er lagt til, að þetta hámark verði fellt niður,
þannig að hluthafafundur bankans geti samþykkt aukningu hlutafjár og eflt þannig
bankann, auk þess sem trygging innistæðueigenda vex að sama skapi.

Breytingar þær á samþykktum bankans og reglugerð, er leiðir af samþykkt
þessa frumvarps, eru háðar samþykki iðnaðarmálaráðherra, sbr. 7. gr. laga nr.
113/1951, um Iðnaðarbanka íslands h/f.


